OBRAZLOŽENJE
Polugodišnjeg izvještaja o izvršenju Budžeta Ureda koordinatora za reformu javne uprave za period  01.01. – 30.06.2016. godine
Ured koordinatora za reformu javne uprave je u skladu sa članom 14. i 22. Zakona o finansiranju institucija BiH ("Sl. glasnik BiH", br. 61/04, 49/09, 42/12, 87/12 i 32/13), Pravilnikom o finansijskom izvještavanju institucija Bosne i Hercegovine ("Sl. glasnik BiH", broj: 25/15) i Instrukcijom Ministarstva finansija i trezora BiH za sačinjavanje polugodišnjeg izvještaja o izvršenju Budžeta budžetskih korisnika za period 01.01.-30.06.2016. godine, broj: 05-02-2-5712-1/16 od 30.06.2016. godine pripremio Polugodišnji izvještaj o izvršenju budžeta za period 01.01.-30.06.2016. godine. 
Odobrena budžetska sredstva – struktura rashoda

Zakonom o Budžetu institucija BiH i međunarodnih obaveza BiH za 2016. godinu Uredu kooordinatora za reformu javne uprave su odobrena budžetska sredstva u ukupnom iznosu od 1.516.000 KM. 
Odobrena budžetska sredstva su raspoređena na neposrednu potrošnju institucije u iznosu od 1.366.000 KM i Program posebne namjene za reformu javne uprave: „Podrška domaćih vlasti PPN za RJU“ koji se u ISFU vodi pod šifrom 0206170 u iznosu od 150.000 KM. 

Dinamika zapošljavanja
Pravilnikom o unutrašnjoj organizaciji i sistematizaciji radnih mjesta, u Uredu koordinatora je sistematizovano ukupno 40 radnih mjesta, od kojih su sa 30.06.2016. godine  upražnjena sljedeća radna mjesta :
1. zamjenik koordinatora za reformu javne uprave

2. stručni savjetnik za sektorske reforme

3. stručni saradnik za donatorsku koordinaciju, finansije, nadzor i evaluaciju
4. stručni saradnik za informacije i komunikacije- neplaćeno odsustvo

Shodno naprijed navedenom, sa 30.06.2016. godine Ured koordinatora  ima ukupno 36 zaposlenih, a jedna državna službenica je na neplaćenom odsustvu zbog imenovanja na novu dužnost u drugoj instituciji. U ovom izvještajnom periodu je završena konkursna procedura za popunjavanje radnih mjesta stručnog saradnika za nadgledanje i stručnog saradnika za reformu javne uprave, a isti su u radnom odnosu od 01.04.2016. godine, kako je i navedeno u obrascu 4/1- pregled dinamike zapošljavanja koji se nalazi u prilogu.
Izvršenje Operativnog budžeta Ureda koordinatora za period 01.01.- 30.06.2016. godine bez programa posebnih namjena i uzroci odstupanja
Kao što se može vidjeti iz priloženog tabelarnog pregleda rashoda budžeta po ekonomskim kategorijama datog na obrascima 2 koji se nalaze u prilogu, izvršenje budžeta Ureda koordinatora sa 30.06.2016. godine, bez  programa posebnih namjena, iznosi 594.626 KM odnosno 43,5% u odnosu na odobrena budžetska sredstva namijenjena za neposrednu potrošnju institucije u iznosu od 1.366.000 KM. 
Izvršenje budžeta na pozicijama: Bruto plate i naknade iznosi 430.267 KM odnosno 44,2%, Naknade troškova zaposlenih 49.654 KM odnosno 38,2%,  Operativno-materijalni troškovi 114.705 KM odnosno 44,3%,  u odnosu na odobrena budžetska sredstva za naprijed navedene namjene. Izvršenja budžeta na poziciji - Kapitalni izdaci u ovom izvještajnom periodu nije bilo.
Napominjemo da u ovom izvještajnom periodu nije bilo značajnih odstupanja ostvarenih troškova u odnosu na odobreni budžet. 
1.  Sredstva za  bruto plate i naknade - konto 611100 su odobrena u iznosu od 974.000 KM za 37 uposlenih. Izvršenje budžeta na ovoj budžetskoj poziciji sa 30.06.2016. godine iznosi 44,2%. U ovom izvještajnom periodu je bilo u prosjeku 35 zaposlenih. Napominjemo da još uvijek nije imenovan zamjenik koordinatora za reformu javne uprave, a kako je planirano, a konkursna procedura za popunjavanje radnih mjesta stručnog saradnika za nadgledanje i stručnog saradnika za reformu javne uprave je okončana u martu, te su ove pozicije popunjene od 01.04.2016. godine.
2.   Sredstva za naknade troškova zaposlenih - konto 611200 su odobrena u iznosu od 130.000 KM za 37 zaposlenih. Izvršenje budžeta na ovoj budžetskoj poziciji sa 30.06.2016. iznosi 38,2%. Isplaćene naknade troškova zaposlenih obuhvataju: naknade za prevoz sa posla i na posao u iznosu od 15.489 KM, naknade troškova smještaja dužnosnika u iznosu od 2.400 KM, naknade za odvojeni život u iznosu od 1.800 KM, naknade za topli obrok u iznosu od 21.150 KM, i naknade za pomoć u slučaju smrti u iznosu od 2.490 KM, te pripadajuće poreze i doprinose u ukupnom iznosu od 6.325 KM. Prilikom isplate sredstava primijenjene su odredbe Zakona o platama i naknadama uposlenih u Institucijama BiH, kao i ostali važeći propisi koji se odnose na naknade.

3.   Sredstva za putne troškove – konto 613100  su odobrena u iznosu od 18.000 KM, a izvršenje na ovoj stavci sa 30.06.2016. godine iznosi 36,3%. Sredstva za ove namjene su korištena krajnje racionalno i to za troškove putovanja ličnim vozilima u zemlji u iznosu od 532 KM, za troškove dnevnica u zemlji u iznosu od 1.660 KM, troškove putarine u zemlji u iznosu od 131 KM i za troškove dnevnica u inostranstvu u iznosu od 4.217 KM.
4.  Izdaci poštanskih i telefonskih usluga – konto 613200 su odobreni u ukupnom iznosu od 18.000 KM. Ova sredstva su korištena krajnje racionalno, te je za ove namjene ukupno utrošeno 6.776 KM. Sredstva za fiksne telefone su odobrena u iznosu od 9.000 KM, što je u skladu sa Pravilnikom  Vijeća ministara BiH o korištenju telefona („Sl.glasnik BiH“, broj 26/14), a na ovoj poziciji je utrošeno 3.278 KM odnosno 36,4%
Sredstva za mobilne telefone su odobrena u iznosu od 4.800 KM. Pravo na korištenje mobilnih telefona u Uredu koordinatora imaju: koordinator, zamjenik koordinatora, tehnički sekretar i vozači/kuriri, a što je u skladu sa Pravilnikom  Vijeća ministara BiH o korištenju telefona („Sl.glasnik BiH“, broj 26/14). Za ove troškove je utrošeno 1.654 KM odnosno 34,5%.
Sredstva za internet su odobrena u iznosu od 2.300 KM, a u skladu sa stvarnim potrebama za ove namjene i obavezama po zaključenim ugovorima sa pružaocima internet usluga. Na ovoj stavci je ukupno utrošeno 983 KM odnosno 42,7%.
Izdaci za poštanske usluge su odobreni u iznosu od 1.900 KM, a u skladu sa planiranim obimom aktivnosti u 2016. godini. Ova sredstva su sa 30.06.2016. godine realizovana u iznosu od 861 KM odnosno 45,3%.
5.   Izdaci za energiju i komunalne usluge- konto 613300 su odobreni u ukupnom iznosu od 21.000 KM. Za ove namjene je ukupno utrošeno 5.881 KM odnosno 28%. Ovi troškovi obuhvataju: izdatke za električnu energiju u iznosu od 4.044 KM, izdatke za vodu i kanalizaciju u iznosu od 397 KM, izdatke za usluge odvoza smeća u iznosu od 590 KM i izdatke za održavanje čistoće u iznosu od 850 KM. 
6.    Potrebna sredstva za nabavku materijala – konto 613400 su odobrena u iznosu od 15.000 KM, a za ove namjene je ukupno utrošeno 272 KM i to za nabavku obrazaca i papira, kancelarijskog materijala i stručnih knjiga i literature.
7.   Za izdatke za usluge prevoza i goriva – konto 613500  ukupno je odobreno 9.000 KM za nabavku: dizel goriva, motornog ulja, registraciju motornih vozila i taxsi-usluga, a u izvještajnom periodu na ovoj stavci je ukupno utrošeno 2.574 KM. Napominjemo da Ured koordinatora raspolaže sa dva službena vozila za obavljanje svojih aktivnosti.

8.   Sredstva za unajmljivanje imovine i opreme - konto 613600 su odobrena u iznosu od  130.000 KM. Za ove namjene je ukupno utrošeno 64.998 KM. Ured koordinatora ima zaključen Ugovor o zakupu poslovnog prostora prema kojem ima obavezu plaćanja mjesečne zakupnine u iznosu od 10.833 KM, odnosno 130.000 KM godišnje. 

9.  Sredstva za za tekuće održavanje – konto 613700 su odobrena u iznosu od 14.000 KM, a raspoređena su na analitička konta na bazi iskustvene potrošnje u ranijem periodu, a uzimajući u obzir starost vozila i opreme radi servisiranja i opravki. 
Za tekuće održavanje u ovom izvještajnom periodu je ukupno utrošeno 3.840 KM od čega za 
usluge opravki i odrzavanje zgrade 6 KM, za servisiranje i opravku vozila 1.442 KM, za servisiranje i opravku opreme (računari, printeri, kopir aparati, server i dr.) 2.364 KM i za usluge pranja vozila 28 KM.
10.  Sredstva za osiguranje, bankarske usluge i platni promet – konto 613800 su odobrena u iznosu od 2.000 KM, a obuhvataju troškove osiguranja motornih vozila i troškove osiguranja zaposlenih na službenom putu. Ovi izdaci su planirani na bazi iskustvene potrošnje u ranijem periodu. Za ove namjene je ukupno utrošeno 640 KM i to za troškove osiguranja vozila. 
11.   Sredstva za ugovorene i druge posebne usluge – konto 613900  odobrena su u iznosu od 182.000 KM. Navedena sredstva obuhvataju sredstva namijenjena za finansiranje programa posebnih namjena  u iznosu od 150.000 KM koja služe za finansiranje projekata iz oblasti reforme javne uprave u BiH odnosno za implementaciju mjera i aktivnosti definisanih Strategijom reforme javne uprave, a vode se na Programu posebne namjene: 0206170 “ Podrška domaćih vlasti programima posebnih namjena za reformu javne uprave“ Preostala sredstva za ugovorene i druge posebne usluge u iznosu od 32.000 KM su raspoređena na način kako je navedeno u daljem tekstu:
Za usluge štampanja u 2016. godini je planirano 1.000 KM. U ovom izvještajnom periodu nije bilo troškova na ovoj poziciji.
Za usluge javnog informisanja i odnosa s javnošću u 2016. godini je planirano 13.000 KM za provođenje tenderskih procedura za nabavku konsultantskih usluga radi realizacije projekata iz oblasti  reforme javne uprave, a u skladu sa Zakonom o javnim nabavkama u BiH, što podrazumijeva veliki broj objava u službenom glasniku BiH i dnevnim listovima, te za  troškove provođenja konkursnih procedura i pretplate na štampane i druge medije. Za ove namjene je ukupno utrošeno 6.758 KM.

Za usluge reprezentacije je planirano 4.000 KM, a što je u skladu sa Pravilnikom Vijeća ministara BiH o korištenju sredstava za reprezentaciju („Sl.glasnik BiH“ , broj 26/14). Na ovoj stavci je utrošeno 1.759 KM i to najvećim dijelom za potrebe održavanja sastanaka nadzornih i implementacionih timova, Upravnog odbora Fonda za reformu javne uprave, komisija za javne nabavke konsultantskih usluga radi realizacije projekata iz oblasti  reforme javne uprave, donatorskih i drugih sastanaka koji su od velike važnosti za provođenje aktivnosti iz nadležnosti Ureda koordinatora.
Izdaci za usluge stručnog obrazovanja su planirani u iznosu od 2.000 KM i to samo za najneophodnije obuke zaposlenih iz oblasti javnih nabavki, finansija i računovodstva, reforme javne uprave i evropskih integracija, te za nabavku stručne literature za potrebe stručnog obrazovanja zaposlenih (registar  propisa u BiH, pravni savjetnik, poreski savjetnik i dr.). Za ove namjene je ukupno utrošeno 259 KM.
Za izdatke za rad komisija za izbor državnih službenika putem Javnog oglasa u Uredu koordinatora za reformu javne uprave (stručni saradnik za reformu javne uprave i stručni saradnik za nadgledanje) ukupno je utrošeno 300 KM.
Za troškove spora  je u ovom izvještajnom periodu ukupno utrošeno 9.083 KM za ukupno dva spora nastala u postuku javne nabavke za projekte iz oblasti reforme javne uprave. U prvom sporu plaćeni su troškovi žalbenog postupka u iznosu od 8.000 KM i troškovi izvršnog postupka u iznosu od 240,00 KM, a po Rješenju o izvršenju Suda Bosne i Hercegovine. U drugom sporu plaćeni su advokatski troškovi žalitelja u iznosu od 843 KM, a po Rješenju Ureda za razmatranje žalbi. Napominjemo da ova sredstva nisu odobrena Budžetom Ureda koordinatora za 2016. godinu.

Izdaci za ugovore o djelu su za 2016. godinu planirani u iznosu od 11.000 KM sa pripadajućim porezima i doprinosima. Planirani godišnji neto iznos troškova po osnovu ugovora o djelu iznosi 9.000 KM za obavljanje higijeničarskih poslova, a izdaci za poreze i doprinose su u skladu sa važećim propisima planirani u iznosu od 2.000 KM. 

Napominjemo da Ured koordinatora važećim Pravilnikom o unutrašnjoj organizaciji i sistematizaciji radnih mjesta nema sistematizovano radno mjesto za obavljanje higijeničarskih poslova. U ovom izvještajnom periodu putem ugovora o djelu bilo je angažovano samo jedno lice za obavljanje higijeničarskih poslova, te je za ove namjene ukupno utrošeno u bruto iznosu 5.025 KM.

12. Kapitalni izdaci  – konto 821 300  su za 2016. godinu planirani u iznosu od 3.000 KM  za nabavku nedostajuće opreme. U ovom izvještajnom periodu nije bilo kapitalnih izdataka.
Bilans stanja ( obrazac BS)
Ukupna aktiva iskazana na obrascu bilansa stanja iznosi 24.387 KM, a sastoji se od:
1. Novčanih  sredstava u iznosu od 1.009 KM koja predstavljaju  gotovinu  u  blagajni  na  dan 30.06.2016. godine, a  što  je  u  skladu  sa  Izvještajem  blagajne  br. 42 od 30.06.2016. godine.
2. Kratkoročnih potraživanja koja su na obrascu Bilansa stanja iskazana u iznosu od 1.239 KM, a sastoje se od: potraživanja od zaposlenika po osnovu prekoračenja odobrenih troškova mobilne telefonije u iznosu od 139 KM, potraživanja po osnovu refundacije bolovanja od Fonda zdravstvenog osiguranja Republike Srpske iz 2012. godine u iznosu od 251 KM, uplaćenog avansa „Autoceste doo“ za troškove putarine u iznosu od 349 KM i potraživanja po osnovu akontacija za službena putovanja zaposlenih u iznosu od 500 KM. 
3. Stalnih sredstava čija sadašnja vrijednost iznosi 22.139 KM.
Ukupna pasiva iskazana na obrascu bilansa stanja iznosi 117.776 KM, a sastoji se od:

1. kratkoročnih tekućih obaveza u iznosu od 95.637 KM, a koje čine: obaveze prema dobavljačima u iznosu od 13.655 KM, obaveze prema fizičkim licima po osnovu komisija i ugovora o djelu u bruto iznosu od 700 KM  i  obaveze prema radnicima po osnovu plata i naknada u iznosu od 81.282 KM; i
2. izvora sredstava u iznosu od 22.139 KM kolika je i sadašnja vrijednost stalnih sredstava. 
Izvršenje budžeta na programima posebnih namjena za period  01.01.- 30.06.2016. godine i uzroci odstupanja

Usvajanjem Strategije reforme javne uprave u BiH (u daljem tekstu: Strategija RJU) i Akcionog plana 1 (u daljem tekstu: AP 1) koji sadrži detaljan pregled aktivnosti i mjera za šest ključnih horizontalnih oblasti reforme, uspostavljen je strateški okvir za reformu javne uprave u Bosni i Hercegovini dajući smjernice kako domaćim vlastima tako i međunarodnoj zajednici i donatorima za identifikaciju projekata za realizaciju aktivnosti iz Akcionog plana 1.
Na osnovu zaključenog Memoranduma o razumijevanju zaključenog između stranih donatora,  Vijeća ministara Bosne i Hercegovine, Vlade Federacije Bosne i Hercegovine, Vlade Republike Srpske, Vlade Brčko distrikta Bosne i Hercegovine i Ministarstva finansija i trezora Bosne i Hercegovine, uspostavljen je Fond za reformu javne uprave.
Fond za reformu javne uprave je uspostavljen isključivo za podršku implementaciji Strategije reforme javne uprave u BiH. Predviđen je kao izvor finansiranja u provođenju projekata, definisanih na osnovu aktivnosti predviđenih Akcionim planom 1 Strategije reforme javne uprave, nakon njihovog odobrenja od strane Upravnog odbora Fonda. 
Upravni odbor Fonda za reformu javne uprave predstavlja upravljačko i nadzorno tijelo Fonda koje razmatra implementaciju Strategije RJU i odlučuje o usmjeravanju podrške ovom procesu u odnosu na aktivnosti koje podržava Fond, te razmatra namjenu i efektivnost korištenja sredstava Fonda i u vezi s tim donosi odluke. U Upravnom odboru Fonda je po jedan predstavnik svih potpisnika Memoranduma o razumijevanju (po jedan predstavnik donatora Fonda, državni koordinator za reformu javne uprave, koordinator za reformu javne uprave Republike Srpske, koordinator za reformu javne uprave Federacije BiH, koordinator za reformu javne uprave Brčko distrikta BiH i imenovani predstavnik Ministarstva finansija i trezora BiH).

Ured koordinatora je pripremio Procedure upravljanja finansijama Fonda za reformu javne uprave koje je usvojio Upravni odbor Fonda. Procedurama je obuhvaćen cjelokupan proces upravljanja finansijama Fonda, od planiranja i rezervisanja sredstava Fonda, finansijskih transakcija odnosno uplata na račun Fonda i isplata po pojedinačnim projektima, izvještavanja Ureda koordinatora i izvještavanja izvršioca ugovora, pa do same revizije. 
U skladu sa Memorandumom o razumijevanju za uspostavljanje Fonda za reformu javne uprave, a na zahtjev Ureda koordinatora za reformu javne uprave, Ministarstvo finansija i trezora Bosne i Hercegovine je na svoje ime kod Centralne banke BiH otvorilo namjenske podračune u okviru budžetskih  sredstava u EUR-ima i KM pod nazivom kako slijedi:

Namjenski podračun u  EUR-ima:
· 0641364 - Fond za reformu javne uprave

Namjenski podračun u KM:

· 37111637 - Fond za reformu javne uprave
· 37114116 - Fond za reformu javne uprave-konvertovana sredstva
Sve finansijske transakcije odobrenih projekata koji  se finansiraju iz sredstava Fonda za reformu javne uprave  se vrše kroz ISFU sistem, a svaki projekat se se vodi kao Program posebne namjene pri Uredu koordinatora kao budžetskom korisniku. 
Stanje novčanih sredstava na transakcionim računima Fonda  za reformu  javne  uprave  koji  se  vode  kod  Centralne  banke BiH sa 31.12.2015.god.  iznosilo je  24.125.657,73 KM.  i  to: 
-na računu 37111637 ( Fond za reformu javne uprave - podračun u KM)  3.423.518,88  KM, i
-na računu 37114116 ( Fond za reformu javne uprave, konvertovana sredstva) 20.702.138,85 KM. 

Neutrošena namjenska sredstva na 18 programa posebne namjene koji  se  u  ISFU – sistemu  vode  pri  budžetu  Ureda  koordinatora  za  reformu  javne  uprave  su namjenski prenesena u u  2016. godinu u ukupnom iznosu od  24.125.657,73 KM, a  kako  slijedi:

Kod

	  1
	0206030
	„Obuka  državnih  službenika  za

primjenu  infinformacionih  tehnologija

i  rad  na  račračunarima”


	    30
	      70.735,41 KM
	  6139

	   2
	0206120 
	„Uspostavljanje  savremenih  odjela za  upravljanje  ljudskim potencijalima  u  organima  uprave  u BiH”


	    30
	 1.594.711,22 KM
	  6139

	   3
	0206140


	„Informacijski  sistem  trezora  Brčko“


	    30


	    648.000,00 KM
	  6139

	   4
	0206150


	„Obuka  službenika  za  odnose  s javnošću  -  II  faza”


	    30
	    140.400,00 KM
	  6139

	   5
	0206160
	„Izgradnja  kapaciteta  za  borbu protiv  korupcije  u  strukturama državne  službe  u  BiH“  

       
	    30
	    580.320,00 KM
	  6139

	   6
	0206170


	„Podrška  domaćih  vlasti  

           PPN  za RJU”        

              
	    10

    30
	    600.000,00 KM

    378.057,25 KM

    978.057,25 KM
	  6139

  6139

UKUPNO

	   7
	0206180


	„Donatorska  sredstva  za implementaciju  PPN  za  RJU”                                                                  
	     30
	   8.361.361,60 KM


	   6139



	   8
	0206190
	„Proširenje  informacionog  sistema za  upravljanje  ljudskim  potencijalima  u  softverskim  modulima  za  planiranje  kadrova  i  vođenje  internog  tržišta  u  republičkim  organima  RS”

                             
	    30
	        9.163,00 KM
	 6139

	   9
	0206200


	„Mapa  puta  za  reformu  registracije poslovnih  subjekata“ 

                          
	    30
	    424.125,00 KM
	  6139

	 10
	0206210


	„Javno  privatno  partnerstvo“
	    30
	 2.918.477,25 KM
	  6139

	11
	0206220
	„Uspostavljanje  i / ili  ojačavanje kapaciteta  Institucije/a  za  kontrolu propisa  i  uspostavljanje

Sistema  redukcije  administrativnih prepreka”


	    30

    30
	  1.543.464,00 KM

     305.843,85 KM

  1.849.307,85 KM
	  6139

  6151

UKUPNO

	12
	0206230


	„Rodno  odgovorno  budžetiranje“                           
	    30
	      33.935,35 KM
	  6139

	13
	0206240


	„Obuka  zaposlenih  koji  obavljaju poslove  državne  uprave  za primjenu  informacionih  tehnologija 

i  rad  na  računarima”

	„Specijalistički  program  obuke  za   IT  menadžere”   

	„Izrada  kataloga  javnih  registara  u  BiH”

	0206280
	Jačanje kapaciteta za strateško planiranje i razvoj politika – faza II (SPPD )

	0206290
	Nadogradnja jedinstvenog informacionog sistema za registraciju poslovnih subjekata u RS-u kroz nabavku neophodne HW infrastrukture
	     30


	    46.215,00 KM
	    6151

Napominjemo da u ovom izvještajnom periodu nije bilo novih uplata od strane donatora Fonda za reformu javne uprave, a Vijeće ministara BiH je za potrebe reforme javne uprave uplatilo 150.000 KM, te stanje novčanih sredstava na transakcionim računima Fonda  za reformu  javne  uprave  koji  se  vode  kod  Centralne  banke BiH sa 30.06.2016. god.  iznosi  24.275.657,73 KM.  i  to: 

-na računu 37111637 ( Fond za reformu javne uprave - podračun u KM)  3.573.518,88  KM, i

-na računu 37114116 ( Fond za reformu javne uprave, konvertovana sredstva) 20.702.138,85 KM. 

Takođe napominjemo da u ovom izvještajnom periodu nije bilo isplata ni na jednom programu posebne namjene.
Obrazloženje realizacije projekata koji se finansiraju iz sredstava Fonda za reformu javne uprave
Smatramo da je potrebno naglasiti da je upravljanje finansijama Fonda za reformu javne uprave iz kojih se finansiraju projekti za implementaciju aktivnosti iz Akcionog plana 1 Strategije reforme javne uprave veoma složen proces u kojem pored Ureda koordinatora učestvuju donatori, Upravni odbor Fonda za reformu javne uprave (Fond), Ministarstvo finansija i trezora BiH, te Nadzorni i Implementacioni timovi iz svake reformske oblasti, a što u velikoj mjeri usporava realizaciju projekata i izvršenje njihovih budžeta. 

Kako je definisano u Smernicama za korištenje sredstava Fonda, te u Poslovniku o radu Nadzornih timova, projektni prijedlozi i projektni zadaci se najprije dostavljaju članovima i zamjenicima članova Nadzornih timova na razmatranje i izjašnjavanje, s tim da se kod entitetskih nivoa projektni prijedlozi razmatraju i na sjednicama ovih vlada. Tek potom se projektni prijedlozi i projektni zadaci razmatraju na sjednici Upravnog odbora Fonda za reformu javne uprave. 

U skladu sa Memorandumom o razumijevanju, Upravni odbor Fonda najprije odobrava tendersku dokumentaciju, zatim, nakon objave obavještenja o nabavci, otvaranja zahtjeva za učešće i pripreme izvještaja odobrava i sužene liste, te najzad, nakon otvaranja ponuda, odobrava Odluku o dodjeli ugovora i finalni prijedlog ugovora. 

U skladu sa Izmjenama Procedura za upravljanje finansijama Fonda, nakon što Upravni odbor Fonda odobri Odluku o prihvatanju projektnog zadatka, Ured koordinatora dostavlja zahtjev za uplatu sredstava za pojedinačne projekte u cjelokupnom iznosu budžeta projekta. Donatori će izvršiti uplate sredstava na račun Fonda za pojedinačne projekte u roku od 30 dana od dana prijema zahtjeva za uplatu sredstava. Nakon što se uplata evidentira na računima Fonda za RJU, Ured koordinatora upućuje Ministarstvu finansija i trezora BiH Zahtjev za otvaranje šifre, odnosno programa posebne namjene.

Donatorska sredstva usmjeravaju se na projekat, odnosno program posebne namjene, nakon odobrenja Odluke o prihvatanju projektnog zadatka, a da pri tome nije poznat ishod niti vrijeme trajanja javne nabavke odnosno tenderske procedure za izbor implementatora projekta, pa sredstva koja su stavljena na raspolaganje kroz ISFU sistem ne mogu biti korištena sve dok ne počne implementacija projekta. 

Zbog svega gore navedenog, proces od pripreme i izrade projektnog prijedloga pa do početka implementacije projekta traje veoma dugo.

Isplate utrošenih sredstava u toku svakog izvještajnog perioda izvršioca Ugovora, realizuju se nakon što isti odobri koordinator reformske oblasti, a potom Upravni odbor Fonda. Dostavljeni izvještaji izvršioca ugovora često ne obuhvataju cjelokupan izvještaj o izvršenim aktivnostima, a dešava se i to da finansijski dio bude nepotpun pa se isti vraća na doradu samom izvršiocu ugovora. Dakle, to dovodi do kašnjenja dostavljanja izvještaja na odobrenje Upravnom odboru Fonda, a nakon što se isti uputi Upravnom odboru Fonda na izjašnjenje, ostavlja se rok od 10 radnih dana za odobrenje, u skladu sa Poslovnikom o radu Upravnog odbora. S tim u vezi, prolongiraju se rokovi za isplate nastalih troškova, a samim tim dolazi do prolongiranja planiranih rokova za implementaciju projekata. 
(1) Program posebne namjene: 0206030 „Obuka državnih službenika za primjenu                      informacionih tehnologija i rad na računarima“
Implementacija projekta koji se vodi na ovom Programu je u potpunosti završena u četvrtom kvartalu 2012. godine. Preostala neutrošena sredstva u iznosu od 70.735,41 KM koja se vode na ovom Programu  su namjenski prenesena na isti u 2016. godinu.
(2) Program posebne namjene: 0206120 „Uspostavljanje savremenih odjela za upravljanje ljudskim potencijalima u organima uprave u BiH“

Za realizaciju ovog projekta u 2010. godini je sredstva uplatila Ambasada Holandije u iznosu 1.066.188,55 KM, te DfID u iznosu od 175.701,78 KM. Preostala potrebna sredstva u iznosu od 180.353,00 EUR (352.739,81 KM) za ovaj projekt je uplatila Agencija je međunarodni razvoj i saradnju Švedske (Sida) u 2011. godini na podračun Fonda u EUR kod Centralne banke BiH.
Raspoloživa sredstva na ovom programu posebne namjene zaključno sa 31.12.2015. godine iznosila su 1.594.711,22 KM i namjenski su u cjelosti prenesena u 2016. godinu na ovaj Program. 
Postupak javne nabavke za Projekat „Uspostavljanje savremenih odjela za upravljanje ljudskim potencijalima u organima uprave u BiH“ je poništen na 54. sjednici Upravnog odbora Fonda za reformu javne uprave koja je održana 27.maja 2016.godine. Raspoloživa sredstva na ovom programu će u narednom periodu u cjelosti biti prenesena na neki drugi program posebne namjene u skladu sa Odlukom upravnog odbora Fonda za reformu javne uprave.
(3) Program posebne namjene: 0206140 „Informacioni sistem trezora Brčko distrikta BiH“
Za realizaciju ovog projekta je u 2011. godini sredstva uplatila Ambasada Holandije u iznosu 583.331,00 KM. 
U 2014. godini, u skladu sa Odlukom Upravnog odbora Fonda za reformu javne uprave o prihvatanju projektnog zadatka:“ Informacioni sistem trezora Brčko distrikta“, broj: 05-14-13-43-8/14 od 31.03.2014. godine, utvrđen je ukupan budžet za realizaciju ovog projekta u iznosu od 798.000,00 KM sa uračunatim PDV-om. Upravni odbor Fonda je dao saglasnost da se ovaj projekat finansira iz sredstava Fonda za reformu javne uprave u iznosu od 648.000,00 KM i iz Budžeta Distrikta Brčko BiH u iznosu od 150.000,00 KM.
S obzirom da je na ovom Programu bilo raspoloživo 583.331,00 KM, nedostajuća sredstva u iznosu od 64.669,00 KM su obezbijeđena sa Programa posebne namjene:“ Podrška domaćih vlasti PPN za RJU“ koji se u ISFU vodi pod šifrom 0206170.

Stanje raspoloživih sredstava na ovom programu sa 31.12.2015. godine iznosilo je 648.000 KM, a koja sredstva su u cjelosti prenesena na ovaj Program u 2016. godinu.
U ovom izvještajnom periodu postupak javne nabavke za ovaj projekat je poništen na 51. sjednici Upravnog odbora Fonda za reformu javne uprave. Očekuje se izjašnjenje Brčko distrikta o potrebi korigovanja projektnog zadatka.
(4) Program posebne namjene:0206150 „Obuka službenika za odnose s  javnošću“ II faza
Za ovaj projekat je u 2011. godini sredstva uplatila Ambasada Švedske u iznosu 69.024,40 EUR-a odnosno 135.000,00 KM. 

Raspoloživa sredstva na ovom programu posebne namjene zaključno sa 31.12.2015. godine iznosila su 135.000,00 KM i namjenski su prenesena na ovaj Program u 2016. godinu. 
Projekat je u postupku javne nabavke. 
(5) Program posebne namjene: 0206160 „ Izgradnja kapaciteta za borbu protiv korupcije u strukturama državne službe u BiH“
Za ovaj projekat je u 2011. godini sredstva uplatila Ambasada Švedske u iznosu 255.645.94 EUR-a odnosno  500.000,00 KM. 
U 2015. godini  na ovaj program je prebačeno 80.320,00 KM sa programa posebne namjene 0206180 „ Donatorska sredstva za implementaciju PPN za RJU“, a u skladu sa Odlukom o prihvatanju projektnog zadatka. Stanje raspoloživih sredstava na ovom programu sa 31.12.2015. godine iznosilo je 580.320,00 KM, a koja sredstva su namjenski prenesena na ovaj Program u 2016. godinu.
Na 50. sjednici UO Fonda, održanoj 12.02.2016., data je saglasnost na odluku o dodjeli Ugovora. Po okončanju procedure rješavanja po pravnom lijeku, dana 10.05.2016. godine potpisan je ugovor sa izabranim ponuđačem, Zamm media consulting d.o.o. Sarajevo. Ovaj projekat je u fazi implementacije. Predviđeni rok za dostavljanje Početnog izvještaja bio je 10.06.2016. godine, te je implementator isti dostavio u datom roku.
(6)  Program posebne namjene: 0206170 “ Podrška domaćih vlasti programima posebnih namjena za reformu javne uprave“ 
Na ovom programu posebne namjene se vode sredstva koja Vijeće ministara BiH, vlade entiteta i Vlada Distrikta Brčko BiH uplaćuju za sufinansiranje „Fonda za reformu javne uprave“ radi implementacije Strategije reforme javne uprave u BiH, a koja se sa ovog programa posebne namjene u skladu sa odlukama Upravnog odbora Fonda za reformu javne uprave prebacuju na konkretne projekte radi njihove implementacije.

Stanje raspoloživih sredstava na ovom programu sa 31.12.2014. godine iznosilo je 651.047,25 KM, a koja sredstva su u cjelosti prenesena na ovaj Program u 2015. godinu.
Tokom 2015. godine, domaće vlasti su za podršku reformi javne uprave u BiH ukupno uplatili 382.000 KM, i to: Vijeće  ministara  BiH 150.000,00 KM, Vlada  Federacija  BiH 170.000,00 KM, Vlada  Republike  Srpske 20.000,00 KM i  Vlada  Brčko  Distrikt  42.000,00 KM. Naprijed navedena sredstva su u cjelosti prebačena na ovaj Program.
U 2015. godini sa ovog programa je prebačeno 8.775,00 KM na program posebne namjene 0206250„ Specijalistički program obuka za IT menadžere“ i 46.215,00 KM na program posebne namjene 0206290„Nadogradnja jedinstvenog informacionog sistema za registraciju poslovnih subjekata u RS-u kroz nabavku neophodne HW infrastrukture, a u skladu sa odlukama Upravnog odbora Fonda za reformu javne uprave, te je stanje raspoloživih sredstava na ovom Programu sa 31.12.2015. iznosilo 978.057,25 KM, a koja sredstva su u cjelosti namjenski prenesena na ovaj Program u 2016. godinu.
U ovom izvještajnom periodu Vijeće  ministara  BiH je uplatilo 150.000,00 KM, te stanje raspoloživih sredstava na ovom programu sa 30.06.2016. godine iznosi 1.128.057,25 KM.
(7)   Program posebne namjene: 0206180 „ Donatorska sredstva za implementaciju PPN za RJU“
Na ovom programu posebne namjene se vode sredstva koja uplaćuju strani donatori radi finansiranja projekata iz oblasti reforme javne uprave u BiH. Sa ovog PPN-a sredstva se usmjeravaju na određene projekte, nakon što Upravni odbor Fonda za RJU donese odgovarajuće odluke. Na ovom programu se evidentira i pozitivna/negativna razlika između kamata i tekuće provizije ostvarena na deviznom računu Fonda za reformu javne uprave koji se vodi kod Centralne banke BiH. 
Sa 31.12.2014. godine stanje raspoloživih sredstava na ovom Programu iznosilo je 8.267.346,01 KM, a koja sredstva su u cjelosti prenesena u 2015. godinu na ovaj Program.
Tokom 2015. godine na ovaj Program je ukupno uplaćeno 3.915.733,68 KM, i to od Vlade  Kraljevine  Danske  3.276.871,90 KM  ( 1.675.438,00 EURO ) i Vlade   Norveške
 638.861,78 KM ( 326.644,84 EURO ). U  januaru  2015.god. obračunata  je  i  naplaćena  negativna  kamata  na  deponovana  eurska  sredstva   u  iznosu  od  2.908,77 KM, te su za taj iznos umanjena raspoloživa sredstva na ovom Programu.

U 2015. godini sa ovog Programa je prebačeno 80.320,00 KM na program posebne namjene 0206160 „Izgradnja kapaciteta za borbu protiv korupcije u strukturama državne službe u BiH“, 2.478.411,00 KM na program posebne namjene 0206280 „Jačanje kapaciteta za strateško planiranje i razvoj politika-faza II (SPPD II)“, 885.105,00 KM na program posebne namjene 0206210 „Javno  privatno  partnerstvo“ i 5.400 KM na na program posebne namjene 0206150 „Obuka  službenika  za  odnose  s javnošću  -  II  faza”, te je stanje raspoloživih sredstava na ovom programu sa 31.12.2015. godine iznosilo 8.730.935,35 KM, a koja sredstva su u cjelosti namjenski prenesena na ovaj program u 2016. godinu.
U ovom izvještajnom periodu sa ovog Programa je prebačeno 369.573,75 KM na novootvoreni Program posebne namjene 0206300 „ Unapređenje procesa analize potreba i evaluacije efekata obuke“, te stanje raspoloživih sredstava na ovom Programu sa 30.06.2016. godine iznosi 8.361.361,60 KM.
(8) Program posebne namjene: 0206190 „Proširenje informacionog sistema za upravljanje ljudskim potencijalima sa softverskim modulima za planiranje kadrova i vodjenje internog trzista rada u republičkim organima RS“

Ovaj projekat je u potpunosti završen, a neutrošena sredstva na ovom Programu u iznosu od 9.163,00 KM su u cjelosti namjenski prenesena na ovaj Program u 2016. godinu, a u narednom periodu će biti preusmjerena na neki drugi program posebne namjene u skladu sa Odlukom Upravnog odbora Fonda za reformu javne uprave.
(9) Program posebne namjene: 0206200 „Mapa puta za reformu registracije poslovnih subjekata“ 
Za finansiranje ovog programa, a u skladu sa Odlukom Upravnog odbora Fonda za reformu javne uprave, prebačena su sredstva sa programa posebne namjene 0206180 „ Donatorska sredstva za implementaciju PPN za RJU“ u iznosu od 424.125 KM. 
Raspoloživa sredstva na ovom programu su u cjelosti namjenski prenesena u 2016. godinu.
Postupak javne nabavke za ovaj projekat je poništen, a u narednom periodu slijedi revidiranje projektnih aktivnosti od strane korisnika Projekta.
(10) Program posebne namjene: 0206210 „Javno privatno partnertstvo“ 
Za finansiranje ovog programa, a u skladu sa Odlukom Upravnog odbora Fonda za reformu javne uprave o usvajanju projektnog zadatka, prebačena su sredstva sa programa posebne namjene 0206180 „ Donatorska sredstva za implementaciju PPN za RJU“ u iznosu od 2.033.372,25 KM; 

Stanje raspoloživih sredstava na ovom Programu posebne namjene sa 31.12.2015. godine je iznosilo je 2.033.372,25 KM, a koja sredstva su u cjelosti prenesena u 2016. godinu na ovaj Program.

Na pedeset drugoj sjednici Upravnog odbora Fonda održanoj 11.04.2016. godine usvojena je Odluku o davanju saglasnosti na prijedlog Odluke o dodjeli ugovora za nabavku konsultantskih usluga za implementaciju projekta „Javno privatno partnerstvo“. Ugovor za ovaj projekat je potpisan dana 26.05.2016.godine. Ovaj projekat je u fazi implementacije.
 (11) Program posebne namjene: 0206220 „Uspostavljanje i/ili jačanje kapaciteta institucije/a za kontrolu propisa i uspostavljanje sistema redukcije administrativnih prepreka“ 
Za finansiranje ovog programa, a u skladu sa Odlukom Upravnog odbora Fonda za reformu javne uprave, prebačena su sredstva sa programa posebne namjene 0206180 „ Donatorska sredstva za implementaciju PPN za RJU“ u iznosu od 1.849.307,85 KM. 

Stanje raspoloživih sredstava na ovom Programu posebne namjene sa 31.12.2015. godine iznosilo je 1.849.307,85 KM, a koja sredstva su u cjelosti prenesena u 2016. godinu na ovaj Program.

10.05.2016. godine potpisan je ugovor o konsultantskim uslugama s izabranim implementatorom, konzorcijum „Commerce engineering doo Mostar, Commerce media doo Mostar, Materna i Teza Bugarska“. Ovaj projekat je u fazi implementacije.
(12) Program posebne namjene: 0206230 „Rodno odgovorno budžetiranje“ 
Implementacija projekta koji se vodi na ovom Programu je u potpunosti završena. Preostala neutrošena sredstva u iznosu od 33.935,35 KM  koja se vode na ovom Programu  su namjenski prenesena na isti u 2016. godinu.

(13) Program posebne namjene: 0206240 „Obuka zaposlenih koji obavljaju poslove državne uprave za primjenu informacionih tehnologija i rad na računarima“ 
Nakon što je Upravni odbor Fonda za reformu javne uprave odobrio Odluku o prihvatanju Projektnog zadatka za ovaj projekat, na osnovu iste, Ured koordinatora je izvršio usmjeravanje sredstava za ovaj projekat u ukupnom iznosu od 728.430,30 KM sa sljedećih programa posebne namjene: 0206030 "Obuka državnih službenika za primjenu informacijskih tehnologija i rad na računarima", u iznosu od 11.949,56 KM; 0206040 "Razvoj sistema za upravljanje učinkom u strukturama državne službe BiH", u iznosu od 16.232,18 KM;  0206050 "Izrada programa za poboljšanje kvaliteta upravnog odlučivanja u BiH", u iznosu od 40.111,50 KM; 0206080 "Unapređenje pravila i procedura za izradu zakona, drugih propisa i općih akata u BiH", u iznosu od 111.061,69 KM; 0206090 "Skica razvoja centralnih organa vlada u BiH - implementacija faze I", u iznosu od 80.953,21 KM; 0206100 "Transponiranje EU zakonodavstva u pravni sistem u BiH", u iznosu od 2.503,92 KM; 0206110 "Informacijski sistem upravljanja budžetom", u iznosu od 424.485,15 KM; i 0206130 "Izrada i uspostavljanje okvira interoperabilnosti i standarda za razmjenu podataka", u iznosu od 41.133,09 KM.
Stanje raspoloživih sredstava na ovom Programu sa 31.12.2015. godine iznosilo je 728.430,30 KM, a koja sredstva su u cjelosti prenesena u 2016. godinu na ovaj Program.
22.02.2016. godine potpisan je Ugovor o relazaciji projekta s konzorcijom kojeg čine „Net-Pro“ d.o.o. Brčko i „EKSA“ d.o.o. Sarajevo. Ovaj projekat je u fazi imlementacije.
Prvi sastanak Implementacionog tima održan 07.03.2016.godine. Datum dostavljanja Početnog izvještaja prolongiran je do 31.03.2016. godine, te je implementator isti dostavio u ostavljenom roku. Upravni odbor Fonda je 09.06.2016. godine dao saglasnost na početni izvještaj. Započele su obuke i testiranja za polaznike prvog ciklusa na svim upravnim nivoima. Održana su još dva sastanka implementacionog tima, 12.04. i 25.05.2016. godine. Utvrđeni rok za dostavljanje Prvog periodičnog izvještaja je 31.07.2016. godine.
(14) Program posebne namjene: 0206250„ Specijalistički program obuka za IT menadžere“ 

Nakon što je Upravni odbor fonda za reformu javne uprave odobrio Odluku o prihvatanju Projektnog zadatka za ovaj projekat, na osnovu iste, Ured koordinatora je izvršio usmjeravanje sredstava za ovaj projekat sa Programa posebne namjene 0206170 "Podrška domaćih vlasti PPN za RJU", u iznosu od 209.283,75 KM.

Stanje raspoloživih sredstava na ovom Programu sa 31.12.2014. godine iznosilo je 209.283,75 KM, a koja sredstva su u cjelosti prenesena u 2015. godinu na ovaj Program. U 2015. godini na ovaj program je prebačeno 8.775,00 KM sa programa posebne namjene 0206170 „ Podrška domaćih vlasti PPN za RJU“, te je stanje raspoloživih sredstava na ovom programu sa 31.12.2015. godine iznosilo 218.058,75 KM, a koja sredstva su u cjelosti prenesena u 2016. godinu na ovaj Program.
Ugovor o uslugama za implementaciju projekta potpisan sa izabranim ponuđačem Akademika

d.o.o 04.01.2016. godine. Implementacija projekta u toku. 

Na pedest prvoj sjednici UO Fonda prezentiran je početni izvještaj za ovaj projekat. Početni izvještaj je upućen članovima Upravnog odbora Fonda u proceduru pisanog izjašnjavanja. Odluka o usvajanju Početnog izvještaja projekta donesena je 13.04.2016. godine. U predviđenom roku, 20.06.2016. godine, Uredu koordinatora dostavljen Nacrt periodičnog izvještaja projekta na komentare.
(15) Program posebne namjene: 0206260 „ Izrada kataloga javnih registara u BiH
Nakon što je Upravni odbor Fonda za reformu javne uprave odobrio Odluku o prihvatanju Projektnog zadatka za ovaj projekat, na osnovu iste, Ured koordinatora je izvršio usmjeravanje sredstava za ovaj projekat u ukupnom iznosu od 804.375,00 KM sa sljedećih programa posebne namjene: 0206030 "Obuka državnih službenika za primjenu informacijskih tehnologija i rad na računarima", u iznosu od 104.749,74 KM; 0206040 "Razvoj sistema za upravljanje učinkom u strukturama državne službe BiH", u iznosu od 108.124,49 KM;  0206050 "Izrada programa za poboljšanje kvaliteta upravnog odlučivanja u BiH", u iznosu od 402,25 KM; 0206080 "Unapređenje pravila i procedura za izradu zakona, drugih propisa i općih akata u BiH", u iznosu od 98.073,99 KM; 0206090 "Skica razvoja centralnih organa vlada u BiH - implementacija faze I", u iznosu od 251.640,18 KM; 0206100 "Transponiranje EU zakonodavstva u pravni sistem u BiH", u iznosu od 57.277,08 KM; 0206110 "Informacijski sistem upravljanja budžetom", u iznosu od 176.846,79 KM; i 0206130 "Izrada i uspostavljanje okvira interoperabilnosti i standarda za razmjenu podataka", u iznosu od 7.260,48 KM.

Stanje raspoloživih sredstava na ovom Programu sa 31.12.2015. godine iznosilo je 804.375,00 KM, a koja sredstva su u cjelosti prenesena u 2016. godinu na ovaj Program.
U toku je izrada tenderske dokumentacije za ovaj Projekat.
(16) Program posebne namjene: 0206270 „ Implementacija zajedničkih servisa za e-usluge“ 

Nakon što je Upravni odbor fonda za reformu javne uprave odobrio Odluku o prihvatanju projektnog zadatka za ovaj projekat, na osnovu iste, Ured koordinatora je izvršio usmjeravanje sredstava za ovaj projekat sa Programa posebne namjene 0206180 "Donatorska sredstva za implementaciju PPN za RJU", u iznosu od 1.872.000,00 KM.
Stanje raspoloživih sredstava na ovom Programu sa 31.12.2015. godine iznosilo je 1.872.000,00 KM, a koja sredstva su u cjelosti prenesena u 2016. godinu na ovaj Program.
U ovom izvještajnom periodu ovaj projekat je bio u postupku javne nabavke. Na 53. sjednici Upravnog odbora Fonda razmatrani su i usvojeni Izvještaj o evaluaciji nabavke i prijedlog Odluke o dodjeli ugovora. S obzirom na činjenicu da u daljem postupku nije bilo žalbi te da je zaprimljeno pozitivno mišljenje Pravobranilaštva BiH, potpisivanje Ugovora je zakazano 08.07.2016. godine.

 (17) Program posebne namjene: 0206280„ Program posebne namjene:„Jačanje kapaciteta za strateško planiranje i razvoj politika-faza II (SPPD II)“ 
Nakon što je Upravni odbor Fonda za reformu javne uprave odobrio Odluku o prihvatanju Projektnog zadatka za ovaj projekat, na osnovu iste, Ured koordinatora je u trećem kvartalu 2015. godine izvršio usmjeravanje sredstava za ovaj projekat u ukupnom iznosu od 2.478.411,00 KM sa programa posebne namjene 0206180 „ Donatorska sredstva za implementaciju PPN za RJU“.

Stanje raspoloživih sredstava na ovom Programu sa 31.12.2015. godine iznosilo je 2.478.411,00 KM, a koja sredstva su u cjelosti prenesena u 2016. godinu na ovaj Program.
Dana 26.05.2016. godine potpisan je ugovor za implementaciju projekta „Jačanje kapaciteta za strateško planiranje i razvoj politika – faza II (SPPD II)″ čime je započela njegova implementacija.
(18) Program posebne namjene: 0206290„ Program posebne namjene:„ Nadogradnja jedinstvenog informacionog sistema za registraciju poslovnih subjekata u RS-u kroz nabavku neophodne HW infrastrukture“

Nakon što je Upravni odbor fonda za reformu javne uprave odobrio Odluku o prihvatanju Projektnog zadatka za ovaj projekat, na osnovu iste, Ured koordinatora je izvršio usmjeravanje sredstava za ovaj projekat sa Programa posebne namjene 0206170 "Podrška domaćih vlasti PPN za RJU", u iznosu od 46.215,00 KM.

Stanje raspoloživih sredstava na ovom Programu sa 31.12.2015. godine iznosilo je 46.215,00 KM, a koja sredstva su u cjelosti prenesena u 2016. godinu na ovaj Program.
Ovaj projekat je u postupku javne nabavke. Na 54. Sjednici Upravnog odbora Fonda razmatrani su i usvojeni Izvještaj o evaluaciji nabavke i prijedlog Odluke o dodjeli ugovora. U toku je pribavljanje mišljenja Pravobranilaštva BiH na nacrt Ugovora.
(19) Program posebne namjene: 0206300„ Program posebne namjene:„ Unapređenje procesa analize potreba i evaluacije efekata obuke“

Nakon što je Upravni odbor fonda za reformu javne uprave na 51. sjednici odobrio Odluku o prihvatanju Projektnog zadatka za ovaj projekat, na osnovu iste, Ured koordinatora je izvršio usmjeravanje sredstava za ovaj projekat sa Programa posebne namjene 0206180 " Donatorska sredstva za implementaciju PPN za RJU“ u iznosu od 369.573,75 KM.

Informacija o projektu je upućena Vijeću ministara BiH 24.06.2016. godine, po pribavljanju potrebnih mišljenja, a u toku je izrada tenderske dokumentacije za ovaj projekat.
Izvršenje budžeta Ureda koordinatora za period 01.01.-30.06.2016. godine sa programima posebne namjene i uzroci odstupanja

Odobreni operativni budžet Ureda koordinatora za reformu javne uprave u ukupnom iznosu od  1.516.000 KM je uvećan za iznos donacija prenesenih iz 2015. godine u iznosu od 24.125.657,73 KM, tako da ukupni Korigovani budžet  Ureda koordinatora po ovom osnovu sa 30.06.2016. godine iznosi 25.641.657,73 KM, a kako je i prikazano u zbirnom Obrascu 2- pregled rashoda i izdataka po ekonomskim kategorijama za period izvještavanja 01.01-30.06.2016. godine.
Kao što se može vidjeti iz priloženog tabelarnog pregleda rashoda budžeta po ekonomskim kategorijama datog na zbirnom Obrascu 2, izvršenje budžeta Ureda koordinatora sa 30.06.2016. godine, sa programima posebnih namjena, iznosi 594.626 KM odnosno 2,3%  u odnosu na korigovani budžet. Uzroci odstupanja su naprijed navedeni.
                                                                                                                 Rukovodilac  

                                                                                                        ____________________                                                                                           
                                                                                                           Doc. Dr Dragan Ćuzulan

